
DUELA bi urte, Hernaniko Do -
bera Euskara Elkarteak, Aran -
zadi Zientzia Elkarteak eta Truk
HD-k egitasmo baten berri
eman ziguten “Burbunak eta
etsayak” dokumentala eta libu-
rua aurkeztean. Elkarlanean,
Urumea bailarako biztanleek
naturako elementu ezberdinen
inguruan duten jakinduria eta
elementu horiek izendatzeko
modu berezia aztertu zituzten.
Lan honen bidez, ondare hori
berreskuratzea eta zabaltzea
lortu nahi izan zuten. Ho -
rretarako, 40 elkarrizketa ingu-
ru grabatu zituzten 610 anima-
lia, landare eta onddo espezien
inguruan. Elkarrizketatu gehie-
nak Hernanikoak ziren arren,
baziren Aranokoak eta Goi -
zuetakoak ere.

Haritza
Ikerketa honetan garbi ikusten
da Urumea ibaiaren inguruko
bailarak aldaketa handiak
jasan dituela azken urteotan.
Hala ere, bertako landaredian
eta faunan badira espezie ba -
tzuk izendapen bereziak ager -
tzen dituztenak. Hauetako kasu
bat litzateke haritzarena, ingu-
rune honetan “haitza” deitua
eta hemengo nagusiek “zuhai -
tza” hitzarekin garbi erlaziona -
tzen dutena. Hauentzako “haiz-
tiya” eta “zuhaiztiya” baso mota

bera izendatzen duten sinoni-
moak dira.

Adinekoek diotenez, duela
urte batzuk, “haitza galantak”
aurki zitezkeen hemengo baso-
etan. Hauetako batzuk oraindik
ere bizirik daude: Urdantxuloko
bost edo sei haritzek, adibidez,
ehun eta berrogeita hamar urte
inguru dituzte.

Haritza sendotasun eta
iraunkortasunaren ikurra ere
bada eta euskaldunon ezauga-
rri bihurtu dugu. Gernikako
juntetxean dagoen haritza
Euskal Herriko zuhaitzik ezagu-
nena da eta Iparragirre kanta-
riak “Gernikako arbola” ereser-
kia idatzi zuen haren omenez.
Zuhaitz honek bizkaitarren eta
euskal herritarren askatasun
tradizionala eta gure herriko
foruak adierazten ditu.

Naturari lotutako ohiturak:
sendabelarrak
Bailara honetako jendeak lan-
darediaren inguruan ere jakin-
duria handia du. Aspaldidanik
erabili izan ohi dira landare
batzuk hainbat gaixotasun sen-
datzeko. Hauek dira adibide
batzuk:

-“San Juan loria” depresioa-
ren kontrakoa. 

-Pasmo belarra infekziorako
eta ukendua egiteko. Ani ma -
liekin ere erabili ohi da zikina

garbitzeko. 
-Berbena belarra, enplastoa

eginda zuringoarekin infekzioa
edo buruko mina sendatzeko.

Berbena ura, hotzeria nahiz
eztarriko arazoetarako, hiru
egunetan baraurik hartuz.
Uken dua egiteko ere ezinbeste-

ko osagaia da berbena.
-Pareta belarra gibelaren -

tzat, hepatitisa sendatzeko. 
-Pisa-belarra giltzurdinak

garbitzeko. 
-Arnika belarra garatxoen -

tzat. 
-Errearentzat intsusa, baita

kalendula ere.

Ondarea mantentzen…
Ondare guzti hau belaunaldiz-
belaunaldi erakusteko orduan,
baserriek garrantzi handia izan
dute. Gaur egun ordea, biztanle-
en gehiengoa kalean bizi da,
naturatik geroz eta aldenduago.
Horrek ondarearen eta hitz ba -
tzuen desagerketa ekar dezake.
Buztanluzea izeneko hegaztia
dugu adibide bezala. Hauek dira
Hernanin espezie honentzat
bildu diren izenak: “kautsa”,
“txirta txoriya”, “isatsluzia”,
“txiyotxikiya”, “txirriskalaya”
eta “ttattarra”. Hala ere, uste
dugu honelako egitasmoak oso
aberatsak direla ezagupen
horiek mantentzen eta zabal -
tzen laguntzen dutelako.
Gainera, honelako lanek eus-
kalkien azterketan ere lagun
dezakete. y y

Egileak:
Sharay, Iván, Anne, Nagore,
Haizea, Roberto, Kristin eta Aitor 

Hernaniko ondarea
z NATURA

Urumea ibaiaren inguruko bailarak ondare aberatsa agertzen du naturako elementu ezberdinak
izendatzeko orduan.

HERNANIN,  eskulapio sugea
"su be beltza", suge gorbataduna
"sube lepotxuriya", suge bipera-
kara "ur-subia", suge leuna,
sugegorri kantauriarra "subego-
rriya" eta zirauna "ziraba" aurki
ditzakegu.

Zirauna ugaria da baina ez
da sugeen familiakoa, narras-
tiena baizik, saurioa da. Ha -
rrien azpian egon ohi da, izku-
taturik,  lasai-lasai. Ez du po -
zoirik eta ez du erasoko, joan
egingo da.

Beste espezieetatik bakarra

da pozoitsua, sugegorria "sube-
gorriya". Honek, metro erdia
neurtzen du, burua hiruki for-
makoa eta begininia bertikala
du (besteek borobila). Bizka -
rrean marra marroi iluna
dauka, sigi-saga egiten duten
mantxa marroiekin eta isatsa,
motza.

Besteak, ez dira pozoitsuak.
Adibidez, "sube lepotxuriyak"
(Natrix natrix) ez du erasoko, gu
somatzean hildakoarena egin-
go du. "Ur-subia" (Natrix maura)
askotan subegorriyarekin na -

has dezakegu. 
Aholku bat! Mendiaz disfru-

tatu eta sugeak, errespetatu! yy

Egileak:
1DBH

Hernaniko  "subeak"
z ANFIBIO ETA NARRASTIAK

*Informazioa: 
Hernaniko eta 
inguruetako anfibioak
eta narrastiak, Iñaki
Sanz eta Egoitz
Alkortaren liburuan
(Kronikan salgai).

Haritza

Berbena belarra

Subegorriya

GAURKO Kronikarako Maiteder
Requejorekin egon gara hizke-
tan. Bera Inmakulada Ikas -
tetxeko irakaslea da, HH eta
LHko Pedagogia Terapeutikan
espezialista, alegia, eta bere
ikastetxean martxan dagoen
berrikuntza proiektua aurkeztu
digu: Lateralitatea.

Ikasleak: Kaixo Maiteder!
Esan, zertan datza
Lateralitatea? 
Maiteder: Berez, Lateralitatea
garunaren formazio neurologi-
koa da, ikaskuntza eta egunero-
ko bizitzarako beharrezkoa dena.
Lateralitatea funtzio konplexua
da eta garunaren bi hemisfe-
rioak, eskuinekoa eta ezkerre-
koa, gorputz kaliukararen bi -
tar tez komunikatzen direnean
ematen da.

I: Zer ondorio du 
lateralitateak ume batengan?
M: Ondorio ikaragarriak ditu.
Eta ez ikaskuntzan bakarrik,
eguneroko bizitzan ere bai, ego-
erak eta bizitza modu egokian
ulertzen laguntzen duelako.
Ikaskuntza prozesuan hauxe da
nabarmenena: lateralitatea on -
do garatzeak, ikastean ager dai-
tezkeen ulermen arazoak, kon-
zentrazio arazoak eta horien
ondoriozko eskolako suspentso-
ak eragozten lagundu ahal du.

I: Zergatik du hainbesteko
garrantzia umeak fase 
guztietatik pasatzea bere 
hazkuntzan?
M: Garuna ondo garatzeko
garrantzitsua da umeak fase
guzti etatik pasatzea. Jaio be -
rrien burua ez dago erabat itxi-
ta, garuna oraindik hazi behar
delako. Izan ere, umearen gare-
zurrak “Fontanela” izeneko
zonalde batzuk ditu, hau da, 15-
21 hilabete izan arte, ixten joan-

go diren buruko hezurren arte-
ko mintz-espazioak. 

Garuna ondo hazi eta gara -
tzeko, bi hemisferioen arteko
komunikazioa landu eta garatu
behar da. Orokorrean, ezkerre-
ko hemisferioak gorputzeko
eskuinaldea kontrolatzen du
eta eskuinekoak ezkerraldea.
Eta gorputz funtzioen banaketa
hori, motrizitatearen fase guz-
tiak pasatuz lortzen du umeak.

I: Zer gertatzen da haur batek
lateralitateko arazoak baditu?
M: Esan bezala, Lateralitatea
funtzio konplexua da, nerbio-
sistemaren antolaketa bikoitza -
ren ondorioa. Zentzumeneko
informazioa (ikusmen eta en -
tzumenetik jasotakoa, esatera-
ko) garunaren bi hemisforioei
iristen zaie aldi berean; biak
aktibatzen dira, baina hemisfe-
rio bakar batek prozesatu, anto-
latu eta gorde behar du infor-
mazio hori. Bi hemisferioen
arteko erlaziorik ez badago, late-
ralitateko arazoak daude.
Eskuak, oinak, begiak eta bela-

rriak lateralitate ezberdina
badute, lateralitate gurutzatuta
daukagu eta ikaskuntza proze-
suan arazoak daude. Garun
horiek ez dute klasean azalduta-
koa ulertzen, ez dute irakurrita-
koa barneratzen, eta ikasteko
oztopo horiek eragin kaltegarria
daukate esparru akademikoan.

I: Lateralitatea lantzeko
proiektu berriztatzailea 
daukazue Inmakulada 
ikastetxean, HH eta LHn.
Zergatik etapa hauek?
M: Hain zuzen, 0-6 urte bitarte-
ko ikaskuntza prozesua azka-
rragoa delako. Lehenengo sei
urteak oso erabakigarriak dira,
urte horietan lortzen duzun
guztia, betirako geratuko da.
Arrazoia? Adin tarte horretan
garuna askoz errazago molda -
tzen delako, informazioa hobe-
to jasotzen du, oraindik plasti-
kotasun neuronala dagoelako.
Lateralitatea ongi garatzeko
etaparik egokiena da, adin
horietako umeak “azkarrenak”
dira ikasten.

I: Zertan datza zuen 
proiektua? Zer egiten da 
ume batek ikasteko arazoak
dituenean?
M: Lehenengo gauza arazoa
(patologia) zailtasunetatik des-
berdintzea da, zailtasunak den-
bora gutxitan konpondu daitez-
keen egoerak direlako. Gure
helburua, berez, prebentzioa
da, hau da, lateralitatea modu
eraginkorrean lantzea, funtsez-
koa den adin horietan. Horrela,
gure interbentzioari esker ikas-
kuntza prozesuak bizkortu eta
areagotu ahal ditugu. Horre -
tarako, gelan ikasten duten
guztia esperimentazioaren bi -
dez ikastea lantzen dugu eta
programa fisiko berezia dauka-
gu, garuna eta nerbio-sistema
periferikoaren arteko komuni-
kazioa garatzeko.

I: Eskerrik asko, Maiteder!
Guk ere hartuko dugu 
parte txikien programa 
fisikoan, ea azterketekin
laguntzen digun, kar, 
kar… yy

Egileak:
Thais, Matu, Janire, María,
Andoni eta Gabi Inmakulada
Ikastetxeko DBH 4ko ikasleak

Lateralitatea: gure ikasketak 
hobetzeko baliabidea

z HEZKUNTZA

Interbentzio honi
esker ikaskuntza
prozesuak
bizkortu eta
areagotu ahal
dira.

z KOMIKIA

Egileak:
DBH”: Bea, Brenda, Txema, Paula, Maite, Itsaso, Aimar, David.


